
Shri Raghavendra Karunalahari

శ్రీరాఘవేన్ద్రకరుణాలహరీ 

త్వఙ్గత్తుఙ్గ  -తరఙ్గ -మఙ్గల -నదీ-తుఙ్గాన్తరఙ్గ   -స్థలీ -
రఙ్గోత్సఙ్గ  -నిషఙ్గి -వాత-విధుతామ్భః ప్లావితే  పావితే ।
శ్రీమన్త్రాలయ  -నామ్ని ధామ్ని వసతే చాశంసతే శం సతే
మన్త్రాలోచనమార్తి -నాశన-కృతే పుంసాం నమస్తన్వతే ॥ ౧॥
నో మఞ్చా న గృహా న చఞ్చల-దృశో ద్రవ్యం  శ్రమాత్సఞ్చితం
చఞ్చత్ కిఞ్చన కిఞ్చ కాఞ్చనమపి త్వాం చానుయాన్త్యత్యయే ।
సఞ్చిత్యైవమిదం  చ ముఞ్చ సకలం ప్రాపఞ్చికం  నశ్వరం
మఞ్చాలీ-గురుమఞ్చ శాశ్వత-సుఖం త్వం చేత్సఖే వాఞ్ఛసి ॥ ౨॥
ఇష్టార్థాకలనాన్నృణామిహ   తథా కష్టావలేర్వారణాత్
కుష్ఠాపస్మృతి -పూర్వ-భీకర-రుజా-దుష్ట -గ్రహోత్సారణాత్  ।
ప్రేష్ఠో  భక్తతతేస్తథా  భగవతః ప్రేష్ఠశ్చ   వాయోర్హరేః
శ్రేష్ఠః   సంయమినాం కృషీష్ట కరుణాం శ్రీరాఘవేన్ద్రో   గురుః ॥ ౩॥
యద్వృన్దావన -సమ్ప్రదక్షిణ-నమస్యారాఽర్చనాఽరాధనైః
పఙ్గుస్తుఙ్గ  -గిరీన్ద్ర -శ‍ృఙ్గమపి  చోల్లఙ్ఘేత   జఙ్ఘాలకః  ।
మూకః స్యాన్మధు-పాక-కల్ప-కవితా-వాకో వివేకోదయాద్
జల్పాకస్తమహం భజామి గురురాట్ శ్రీరాఘవేన్ద్రం   మునిమ్ ॥ ౪॥
యస్యాన్తఃకరణం ప్రపూర్య  కరుణోద్రిక్తా  హి రిక్తం కరా-

లఙ్కారం చ కమణ్డలుం  కలయతే పూర్ణం  సదార్ణో -మిషాత్ ।
శాట్యాం హృద్యమితోదితః ప్రతటితో  లోకానురాగః పరః
కారుణ్యాబ్ధిమగణ్య -పుణ్య-లసితం యత్యగ్రగణ్యం  స్తుమః ॥ ౫॥
స్వర్ణ -శ్రీ -మృగతృష్ణికాఽకులతయా  స్వాన్తం న తాన్తం మనాక్
కాన్తా-కామనయా కదాచిదపి న భ్రాన్తం   చ కాన్తారకే ।
వై దేహీ న చ కాఽపి కోఽపి భవతా దూరీకృతాఽనాదృతోఽ
థాపి త్వం నను రాఘవేన్ద్ర -పద-భాక్ కస్మాన్న విస్మీయతే ॥ ౬॥

ముఖ్యప్రాణ -నివిష్ట -చేతనతయా రామానురాగేణ చ
కాన్త్యా భాసుర-లక్ష్మణాన్వితతయా స్నేహాత్ సుమిత్రాదరాత్  ।
భాస్వద్-భారత-భాగ్య-వర్ధనకృతే  సర్వస్వ-దానదపి
స్వామింస్తే ఖలు “రాఘవేన్ద్ర ” ఇతి-యన్నామైతదన్వర్థకమ్   ॥ ౭॥
స్థీతే  చూత-రసే ప్రమాద -పతితః పోతః పరేతః కృపా-

దృక్పాతేన తదాతి-శీతలహృదో జాతః పునర్జీవితః  ।
సంసారే విషయాఖ్య-కశ్మల-రసే పన్నోఽవసన్నోఽస్మ్యహం
కిం నోత్థాపయసే  గురో తవ పురః-ఖిన్నం విషణ్ణం  చ మామ్ ॥ ౮॥
అర్థి -ప్రార్థితదాపి   దివ్యసురభిర్నూనం-పశుత్వాఞ్చితా
సోఽయం కల్ప-మహీతుహోఽపి జడతాపన్నో హి మాన్యో దివి ।
హన్తాశ్మైవ  స చిన్తితేష్ట -ఫలదశ్చిన్తా-మణిశ్చాన్తతః
తత్యేనోపమినోమి తం గురుమతో ఖిన్నాఽవసన్న చ వాక్ ॥ ౯॥
యత్పాదామ్బుజ-సేవనాత్సుతవతీ వన్ధ్యాఽభినన్ద్యా   భవేత్
కాణః క్షీణ-సుదృక్ క్షణాన్నలిన-దృక్ చక్షుష్మతామగ్రణీః  ।
కౌబేరీం శ్రియమాప్నుయాదపి  దరిద్రణో  జుషాణోంఽజలిం
హీనోఽహీన-శయాన-దేవ-శరణంశ శ్రీరాఘవేన్ద్రం   స్తుమః ॥ ౧౦॥
యన్నామ-స్మరణం త్రితాప -హరణం సౌఖ్యావలేః కారణం
యస్యాఙ్ఘ్ర్యోర్నమనం  విపత్ప్రశమనం ధ్యానం నిదానం ముదామ్ ।
యత్పాదాశ్రయణం  శ్రియో  వితనుతే శశ్వచ్చ విశ్రాణనం
యద్వృన్దావన -దర్శనం భట గురుం సర్వాపదాం కర్శనమ్ ॥ ౧౧॥
వేఙ్కణ్ణస్య  నిరక్షరస్య చ గవాం పాలస్య లోలద్వటోః
న్యస్తే  హస్త-తలేఽస్య మస్తక -తటే ధ్వస్తాస్సమస్తాపదః ।
కాలే స్ఫూర్తి-వేశేషతః సమభవద్ జ్ఞానోదయస్తత్షణాత్ 
యస్యోద్యద్దయయా  శ్రియస్సముదయో  భాగ్యోదయస్తం భజే ॥ ౧౨॥
నో సన్ధ్యాచరణం , జపాది-కరణం,నో నామ్న ఉచ్చారణం
క్షేత్రే సఞ్చరణం,పురశ్చరణతోనాకార్ష్మవిష్ణుస్తవమ్    ।
తన్నోఽద్యోద్ధరణం  కథం న్వితి గురో సర్వాపదుత్తారణం
యాతాస్తే చరణం భియాద్య శరణం మా నః కృథా వారణమ్ ॥ ౧౩॥
స్వామిన్ నైక -జనుస్సమర్జిత -మహా-పాపావలీ సర్వతా-

కారా భీరుమముఞ్చ భీషయతి మాం కా భీర్వదాభీక తే ।
హైమన్తం  హి హిమం ప్రకమ్పయతు  వా కామం తు భౌమం జనం
కచ్చిచ్చణ్డరుచో  ను గణ్డమధరం  శైత్యేన  కిం ఖణ్డయేత్  ॥ ౧౪॥
వ్యాఖ్యా యేన కృతా సుధా-పరిమళాభిఖ్యా హి సఙ్ఖ్యావతా
శ్రీమన్  న్యాయసుధాకృతేః పరిమళవ్యాఖ్యాచయన్నిర్మితా ।
మధ్వవ్యాసజయార్య భావమణిసన్మఞ్జూషికోద్ఘాతినీ 
మాన్యా మాధ్వ గురోర్జయాభిధమునేః  పూర్ణాశయోద్భాస్సినీ  ।
వ్యాసార్యస్య హి చన్ద్రికా  చ ఖలు యద్ వ్యాఖ్యానతః ఖ్యాతిభాక్
విద్వత్ప్రఖ్య యతి ప్రముఖ్య  గురురాట్ నః సౌఖ్యదోస్త్వన్వహమ్ ॥ ౧౫॥
ప్రత్యూహ  వ్యూహ తుఙ్గ క్షితిధర దలనాత్యుగ్రదమ్భోలి  లీలా-

రమ్భోజ్జృమ్భత్ -కటాక్షేక్షణ-జనిత-జగత్షేమ  భూమాభిరామమ్ ।
శ్రీమద్రామాఙ్ఘ్రి   -భక్తేతర-విషయ-విరక్తీశ-సుజ్ఞాన -పుష్ప-
స్తోమాఽసామాయితాన్తఃకరణ-గురుమముం చైమి  భక్త్యారణం తమ్ ॥ ౧౬॥
విద్వచ్చకో రోత్సవ-కారి-చన్ద్రం
కర్మన్ది -వృన్దారక -వన్దితేన్ద్రమ్   ।
నిర్దోష -రన్ధ్రం  సు-గుణైక -సాన్ద్రం
శ్రీ -రాఘవేన్ద్రం  ప్రణమామ్యతన్ద్రమ్   ॥ ౧౭॥
దేవాసాం నివహే నిరీక్ష్య హి మయా సమ్యత్ పరీక్ష్యాఽశ్రితో
భక్త్యా కిం చ వృతస్తుతోఽర్చిత-నుతః శ్రీ -రాఘవేన్ద్రో  హరిః ।
పశ్చాచ్ఛ్రీగురు-మణ్డలేఽపి  చ బహు-శ్రాన్త్యా  విచిన్త్యాఽసకృత్
మాధ్వాధ్వర్య-ధురోద్ధరో  యతి-పతిః శ్రీరాఘవేన్ద్రో   వృతః ॥ ౧౮॥
నియతేన్ద్రియ -చేతస్యాద్ నియతాద్ భవతో గురోః ।
న యతేఽన్యయతేర్గన్తుం  నయతో ముక్తిమాశ్రయమ్  ॥ ౧౯॥
గురుణాం చ తరూణాం చ న సఙ్ఖ్యా  భూతలే పరమ్ ।
గురుత్వం స్వస్తరుత్వం చ మిలిత్వేక్యం గతం త్వయి ॥ ౨౦॥
ఆశాం వైషయికీం  వ్యుదస్య వనితా-భూ-స్నేహ-పాశాన్ గురూ-

రాశా-వ్యాప్త-యశాః శశీవ-చ-వశీ శ్రీశార్చనైక  -వ్రతః  ।
కీశోర్వీశ-యతీశ-రూప-మరుతో దాసోఽహమేవం వదన్
ఆశీర్భిః శమయేన్మమేషణ-గణాఖ్యాఽశీవిషోత్వేషణమ్ ॥ ౨౧॥

rAghavendrakaruNAlaharI.pdf 3



శ్రీరాఘవేన్ద్రకరుణాలహరీ 

లోకే పావన-గుర్వనుగ్రహ -బలాద్ భూ-పావనం జీవనం
శ్రీ -వ్యాసార్య-జయార్య-వాది-గురురాజానాఞ్జగత్యాంశ్రుతమ్   ।
తేషామన్తికమేవ గన్తు మధునా స్వాన్తం నితాన్తం భయ-

భ్రాన్తం   తద్ గురు-రాఘవేన్ద్ర -కరుణాఽకోపారమేవాశ్రయే  ॥ ౨౨॥
ప్రాగాచీర్ణమచీర్ణ   -శీర్ణ -దురితం తూర్ణం  హి యత్ చూర్ణ్యేత్
కామ-క్రోధ -మదాది-పావక-ఖర-జ్వాలాశ్చ యచ్ఛామయేత్
చేతో-లగ్న-కు-వాసనా-పటమపి ఛిన్నం విదధ్యాత్పునః
ప్రాశ్మీహి  ప్రియ -రాఘవేన్ద్ర -యమినాం పాదోదకం పావనమ్ ॥ ౨౩॥
యత్పాదోదక-సేవనాత్ కలియుగే సర్వావనాత్ పావనాద్
రోగా భోగ భయానకాః క్వ ను గతా వేగాన్న తల్పక్ష్యతే ।
వ్యర్థం  వైద్యక -శాస్త్రమేతదోభయం  పాశ్చాత్య-పౌరస్త్యకం
సోఽయం శ్రీగురు -రాఘవేన్ద్ర -యతిరాట్ పాయాదపాయాత్సదా ॥ ౨౪॥
నష్ట -ప్రాయమపీహ  దుష్ట -కలినైవాస్తిక్య  ముజ్జీవయన్
నాస్తిక్యం తిరయంశ్చ దైవత -గురు-ద్వేషం చ నిశ్యేషయన్ ।
శుష్యం పుష్కల-హూణ-తుష్కర-మతైః  సమ్పర్కతో భక్తిసత్-
కేదారం కృతి-సద్రసైః   కిసలయన్ యచ్ఛేద్ గురుః సత్ఫలమ్ ॥ ౨౫॥
లోకానాం ఫలకేఽలికే సతిలకే యేనాథవా మస్తకే
కస్తూరీ-సదృశి ప్రభాతి  చ సతి ధ్వస్తాస్సమస్తాపదః ।
భీతాః కిం చ సమీపమేవ యమరాడ్ దూతా న చే యుర్గురోః
పత్యఞ్జోదిత -పాప-భఞ్జక -రజః-కిఞ్జల్క -పుఞ్జః  శ్రియై  ॥ ౨౬॥
యస్యానుగ్రహ  లేశతోఽత్ర భువనేఽసాధ్యం న వై విద్యతే
వ్యఙ్గః  పఙ్గురలం  విలఙ్ఘితుమపి  స్యాత్తుఙ్గ శైలం  పటుః ।
జల్పాకో రస పాక వాఞ్ముఖరితోమూకోఽపి లోకే కవిః
తం శ్రీమద్  గురురాఘవేన్ద్ర  యమినం వన్దే నరం దైవతమ్  ॥ ౨౭॥
తాపం లోకపతే,శుచం క్షమయతే,పాపం హరత్యాశుయా
ద్రాగ్  దౌరీకురుతే చ దుర్మతిమథో తన్ద్రాం  కరోతి ద్రుతామ్  ।
క్షేశం నాశయతేఽలికేఽన్యథయతే దుర్వర్ణమాలాం  విధేః
గు-ర్వఙ్ఘ్ర్య -యమ్బుజ మృత్తికా మమ శిరః భే కృత్తికా స్యాత్సదా ॥ ౨౮॥
భాలాభ్యే ఫలకే నృణాం తనుతరే మస్తే ప్రశస్తేఽథమా 

4 sanskritdocuments.org



శ్రీరాఘవేన్ద్రకరుణాలహరీ 

యత్సన్ధారణతః  పలాయన-పరా భూతాః ప్రభూతా  ఆపి ।
భీతా దూరత ఏవ దుగ్రహ -గణా భాధా భియా ధావితా
భూయాసుర్మమ భూయసే గురుపద-శ్రీపాంసవః  శ్రేయసే  ॥ ౨౯॥
విపన్నం విషణ్ణం  ప్రపన్నం  ప్రసన్నో
రుదన్తం వదన్తం విదన్తం న కిఞ్చిత్ ।
లఠన్తం శఠం తం స్ఛుటం తే పదాన్తే
ధరాఽశూద్ధరాఽముం  హరాఽఘం గురో మే ॥ ౩౦॥
ఆనర్థాన్నిహన్తుం  పుమర్థాన్  ప్రదాతుం
న యన్త్రాణి  మన్త్రా న తన్త్రం  స్వతన్త్రమ్  ।
న తీర్థాది -సర్థం  సమర్థం  తదర్థే
తీర్థం  యథార్థం  గురో ప్రార్థయే   త్వామ్ ॥ ౩౧॥
నృణామనల్ప-సఙ్కల్పగోచరార్థ -ప్రదానతః  ।
కల్పద్రు -కల్పాన్ వన్దేఽహం  రాఘవేన్ద్ర -గురూత్తమాన్ ॥ ౩౨॥
వ్యఙ్గా వ్యాధి-హతాః క్షీణాః యస్యాపాఙ్గావలోకనాత్  ।
మఙ్గలాన్యాప్నువన్తీడే  తుఙ్గా -తీరగ-యోగినమ్ ॥ ౩౩॥
శ్రీరాఘవేన్ద్ర  -కరుణా-తరణిర్భవాబ్ధౌ
శ్రీరాఘవేన్ద్ర  -చరణం శరణం సదా మే ।
శ్రీరాఘవేన్ద్ర  -గురుణైవ  సనాథితోఽహం
శ్రీరాఘవేన్ద్ర  -చరణాభరణం శిరో మే ॥ ౩౪॥
న రాఘవం గన్తు మఘాద్రిరీశే
న లాఘవాదిన్ద్రముపై  తుమీస్సే ।
తద్రాఘవేన్ద్రాఙ్ఘ్రి   -యుగాప్త్యుపాయం
శ్రీరాఘవేన్ద్రం   గురుమాశ్రితోఽహమ్  ॥ ౩౫॥
ఇతి మహామహోపాధ్యాయ పం. పణ్ఢరినాథాచర్య  గలగలి విరచితా
శ్రీరాఘవేన్ద్రకరుణాలహరి   ఏమ్బ ఆఖణ్డ కావ్య సమాప్తా ।

